
Сергей Гапликов чорыда ӧлӧдіс шыбласъясӧн вӧдитчӧм серти дінму операторӧс
Коми Республикаса Юралысь ӧлӧдіс чорыд коммунальнӧй шыбласъясӧн вӧдитчӧм серти дінму операторӧс, мый сійӧ кӧ оз кут збыльмӧдны ас вылас босьтӧм кӧсйысьӧмъяссӧ, сыкӧд кырымалӧм соглашениесӧ вермасны дугӧдны да заводитны вӧдитчыны финансӧвӧй санкцияясӧн.
Уськӧдам тӧд вылӧ, 2018 вося вӧльгым тӧлысь 1 лунсянь федеральнӧй оланпастэчаслӧн корӧмъяс серти Комиын заводитіс уджавны чорыд коммунальнӧй шыбласъяс (ЧКШ) чукӧртан да нуан выль пӧрадок. Дасьтӧма шыбласъясӧн вӧдитчан мутас схема, конкурс пыр бӧрйӧма ЧКШ-ӧн вӧдитчӧм серти дінму операторӧс. Сыӧн лоис «Ухтажилфонд» ичӧт кывкутана котыр (ИКК).
Дінму операторӧн индӧм бӧрын компания босьтіс ас вылас регионын чорыд коммунальнӧй шыбласъяс чукӧртӧм, нуӧм, обработайтӧм, бырӧдӧм, лёк вӧчӧмысь дугӧдӧм да гуалӧм серти кӧсйысьӧмъяс.
Тайӧ кӧсйысьӧмъяссӧ колана ногӧн оз збыльмӧдны. Дінму операторлӧн удж серти эмӧсь норасьӧмъяс кыдзи услугаяс босьтысьяслӧн – регионса олысьяслӧн, сідзи и пӧдраднӧй организацияяслӧн, кодъяскӧд «Ухтажилфонд» ИКК кырымаліс лӧп-ёг нуӧм вылӧ сёрнитчӧмъяс. Лӧп-ёг нуысьяс водзын компаниялӧн чукӧрмис некымын дас миллион шайт мында уджйӧз.
«Йӧзыс ньӧбисны техника, сетісны фондъяс выльмӧдӧм вылӧ сьӧм, медалісны уджалысьясӧс, разьӧны полигонъяс бурмӧдӧм серти мытшӧдъяс. И кутшӧм подув вылын нюжӧдӧма мынтӧмъяссӧ? Сы вӧсна мый асьныс оз кӧсйыны уджавны олысьяскӧд, ТСЖ-яскӧд да веськӧдлысь компанияяскӧд. А кодлы эськӧ тайӧс колӧ вӧчны? Мый вылӧ сідзкӧ дінму операторыс, медым сӧмын чукӧртны олысьяслысь сьӧм? Ме уськӧда тӧд вылӧ, мый дінму операторлӧн кӧсйысьӧмъясыс зэв ыджыдӧсь, да став аслас тырмытӧмторъяс серти страхуйтан мындаясыс зэв ыджыдӧсь. Та вӧсна нӧшта ӧтчыдысь ӧлӧда ЧКШ-ӧн вӧдитчӧм серти дінму операторӧс – тадзи оз позь, колӧ збыльмӧдны ас вылӧ босьтӧм кӧсйысьӧмъяссӧ», - шуис Коми Республикаса Юралысь.
Сергей Гапликов тшӧктіс Коми Республикаса оланін да коммунальнӧй овмӧс министерстволы примитны содтӧд мераяс дінму операторлысь уджсӧ бурмӧдӧм серти.

Сергей Гапликов сделал жёсткое предупреждение «мусорному» регоператору
Глава Республики Коми предостерёг регионального оператора по обращению с твёрдыми коммунальными отходами от невыполнения обязательств, напомнив о возможности расторжения заключённого соглашения и применения финансовых санкций.
Напомним, с 1 ноября 2018 года в соответствии с требованиями федерального законодательства в Коми заработал новый порядок сбора и вывоза ТКО. Разработана территориальная схема обращения с отходами, на основании конкурсного отбора определён региональный оператор по обращению с ТКО – им стало ООО «Ухтажилфонд».
Став регоператором, компания взяла на себя обязательства по сбору, транспортированию, обработке, утилизации, обезвреживанию и захоронению твердых коммунальных отходов на территории региона.
Эти обязательства не выполняются надлежащим образом. К работе регоператора есть претензии как у потребителей услуг – жителей региона, так и у подрядных организаций, с которыми ООО «Ухтажилфонд» заключило договоры на вывоз мусора. Объёмы задолженностей компании перед перевозчиками исчисляются десятками миллионов рублей.
«Люди купили технику, внесли средства на обновление фондов, набрали персонал, занимаются вопросами обустройства полигонов. Это на основании чего такие задержки в оплате? Потому что сами не хотят работать с населением, не хотят работать с ТСЖ и управляющими компаниями. А кто это должен делать? Для чего регоператор пришёл, чтобы только деньги с населения собирать что ли? Я напомню, что у регоператора слишком большие обязательства и слишком большие страхования всех своих недоработок. Суммы внушительные. Поэтому ещё раз предупреждаю регионального оператора по обращению с ТКО не шутить с этими вещами, а выполнять взятые на себя обязательства», - заявил Глава Республики Коми.
Сергей Гапликов потребовал от МинЖКХ Коми принятия дополнительных мер по стабилизации деятельности регионального оператора.

